
1. Procedementos de natureza normativa
1.2. Proxectos e proposicións de lei
1.2.1. Proxectos de lei

Emendas ao articulado formuladas ao Proxecto de lei de disci-

plina orzamentaria e sustentabilidade financeira

A Mesa da Comisión 3.ª, Economía, Facenda e Orzamentos,

na reunión do 16 de maio de 2011, adoptou os seguintes

acordos:

Cualificación de emendas, ao articulado, ao Proxecto de lei

de disciplina orzamentaria e sustentabilidade financeira

Examinados os escritos presentados e dado que se axustan

aos requisitos establecidos no Regulamento da Cámara,

acordan a súa admisión co seguinte detalle:

Emendas ao articulado:

- 27 emendas formuladas polo G.P. dos Socialistas de Gali-

cia (doc. núm. 64982).

- 25 emendas formuladas polo G.P. do Bloque Nacionalista

Galego (doc. núm. 64984).

Santiago de Compostela, 16 de maio de 2011

Pilar Rojo Noguera

Presidenta

BOLETÍN OFICIAL DO PARLAMENTO DE GALICIA

EMENDAS PRESENTADAS POLO GRUPO PARLAMENTARIO

SOCIALISTAS DE GALICIA AO DE DISCIPLINA ORZAMENTARIA E

SUSTENTABILIDADE FINANCEIRA (NUM. EXPE. 08PL_0026).

Emenda nQ1, de Modificación. Artigo 1

Onde di:".... artigo 2, en orden a garantir a estabilidade
orzamentaha e a sustentabilidade financeira ao longo do elido
econnómico.", debe dicir: "....artigo 2, en orden á consecución
da estabilidade e o crecemento económicos, no marco da
Unión Económica e Monetaria, así como a determinación dos
procedementos necesarios para a aplicación efectiva do
principio de estabilidade orzamentaha, de acordó eos principios
derivados do Pacto de Estabilidade e Crecemento, e en orden
a garantir a estabilidade orzamentaha e a sustentabilidade
financeira ao longo do ciclo económico."

Emenda nQ2, de Modificación. Artigo 5

O Artigo 5. quedará redactado co seguinte contido:

"Artigo 5. A elaboración dos orzamentos dos axentes incluidos
no ámbito de aplicación desta lei cumprirán o artigo 4 do RDL
2/2007, de 28 de decembro."

Emenda nQ3, de Modificación. Artigo 6

O Artigo 6, quedará redactado co seguinte contido:

"Artigo 6. A elaboración, execución e liquidación dos
orzamentos dos axentes incluidos no ámbito de aplicación
desta lei, reflectirán información completa e detallada das súas
operacións, de tal forma que permita unha valoración fidedigna
da súa situación financeira e da adecuación ao principio de
estabilidade orzamentaria e a observancia das obrigacións
impostas polas normas comunitarias en materia de
contabilidade nacional e rexional, en consonancia co artigo 5
do RDL 2/2007, de 28 de decembro."

Emenda nQ4, ao apartado 4, de Modificación. Artigo 8

O apartado 4, do artigo 8, quedará redactado co seguinte
contido:

"4.A Comunidade Autónoma de Galicia non asumirá nin
responderá dos compromisos das entidades locáis, sen
prexuízo das garantías financeiras mutuas para a realización
conxunta de proxectos específicos ou das responsabilidades
derivadas das competencias compartidas."

Emenda nQ5, ao apartado 5, de Supresión. Artigo 8

Debe suprimirse o apartado 5 do artigo 8.

Emenda nQ6, ao apartado 1, de Modificación. Artigo 10

O segundo parágrafo do apartado 1 do artigo 10, quedará
redactado co seguinte contido:

"Segundo o establecido no artigo 7.5 do RDL 2/2007, de 28 de
decembro, o importe do déficit derivado de ditos programas
non poderá superar, en cómputo total e anual, o 0,25% do PIB
nacional para o conxunto das comunidades autónomas."

Emenda nQ7, ao apartado 2, de Modificación. Artigo 10

Engadir in fine no apartado 2, do artigo 10 o seguinte contido:

"..."Ditos programas deberán ser autorizados polo Ministerio de
Economía e Facenda, en cumprimento do sinalado no Artigo
7.6 do RDL 2/2007."

Emenda nQ8, ao apartado 3, de Modificación. Artigo 10

O apartado 3 do artigo 10, quedará redactado co seguinte
contido:

"3. O Programa de investimento deberá ser financiado, cando
menos, nun 30 por 100 con aforro bruto do sector público en
cumprimento do sinalado no artigo 7.6 do RDL 2/2007."

Emenda nQ9, ao apartado 2, de Modificación. Artigo 11

O apartado 2 do artigo 11 quedará redactado co seguinte
contido:

"2. Os escenarios plurianuais recolleranse nun informe de
estratexia financeiro-fiscal que avahará a fase de ciclo
económico que se prevé para cada ano contemplado no
horizonte temporal facendo unha estimación razoada das
principáis variables macroeconómicas, especialmente o PIB, e
fixará o marco orzamentario para os tres exercicios seguintes e
ao que se axustarán anualmente os rorzamentos xerais da
comunidade autónoma e constituirá a programación da
actividade do sector público autonómico con orzamento
limitado"

Emenda nQ10, ao apartado 3, de Modificación. Artigo 11

Engadir in fine ao apartado 3 do artigo 11 o seguinte contido:

"...Neste senso, ditos informes deberán reflectir os
compromisos de pago derivados das fórmulas de
financiamento público-privadas, de tal xeito que non se
permitan asumir novas actuacións a financiar por esta vía sen
avahar as repercusións sobre a sustentabilidade financeira de
Galicia."

Emenda nQ11, ao apartado 1, de Modificación. Artigo 12

O apartado 1 do artigo 12 quedará redactado co seguinte
contido:

"1 Aprobado o obxectivo de estabilidade do artigo 4.1, o
Consello da Xunta acordará o límite máximo de gasto non

financeiro do Orzamento da Comunidade Autónoma. Este
acordó, xunto co informe de estratexia financeiro-fiscal, ó que
se refire o artigo 11.2 desta lei, serán remitidos ao Parlamento
de Galicia para a súa aprobación."

Emenda nQ12, ao apartado 3, de Modificación. Artigo 12

o apartado 3 do artigo 12 quedará redactado co seguinte
contido:

"3. A evolución do gasto non financeiro vincularase ao ciclo
económico e deberá respectar as limitacións impostas no artigo
7.3 do RDL 2/2007, de 28 de decembro. Dito límite incorporará
os compromisos de pago derivados das fórmulas de
financiamento público-privadas tanto xa contratados como
previstos."

Emenda nQ13, de Modificación. Artigo 15

O artigo 15 quedará redactado co seguinte contido:

"Artigo 15. Os créditos extraordinarios, suplementos de crédito,
ampliacións de crédito e incorporacións de crédito,
financiaranse mediante baixas noutros créditos, estando
condicionadas a garantía de estabilidade orzamentaha e a
sustentabilidade financeira ao longo do ciclo económico, de
acordó co previsto nesta lei."

Emenda nQ14, de Modificación. Artigo 17

O artigo 17 quedará redactado co seguinte contido:

"Artigo 17. A débeda pública autonómica xunto eos
compromisos de pago derivados das fórmulas de colaboración
público-privadas garantirán a sustentabilidade das finanzas
galegas e axustarase ás normas de estabilidade orzamentaria,
ás previsións do dereito comunitario e aos compromisos do
Pacto de Estabilidade e Crecemento no eido do Unión
Europea."

Emenda nQ15, ao apartado 5, de Modificación. Artigo 19

Engadir in fine ao apartado 5 do artigo 19 o seguinte contido:

"....tanto xa contratadas como das previstas para o exercicio
orzamentaho."

Emenda nQ16, ao apartado 1, de Modificación. Artigo 20

O apartado 1 do artigo 20 quedará redactado co seguinte
contido:

"1.A consellería competente en materia de facenda, elevará
antes do 15 de outubro ao Consello da Xunta un informe anual
sobre o grao de cumprimento do obxectivo de estabilidade
orzamentaha do exercicio inmediato anterior, así como da
evolución cíclica real do exercicio e as desviacións respecto da
previsión inicial, contida no informe ao que se refire o apartado
2 deste artigo."

Emenda nQ17, de Supresión. Disposición adicional primeira

Debe suprimirse a disposición Adicional primeira

Emenda nQ18, de Adición. Disposición adicional primeira

Adición dunha novoa disposición adicional primeira bis, que
quedará redactada co seguinte contido:

"Disposición adicional primeira Bis. Control Parlamentario
Co obxectivo de mellorar a transparencia e o control
parlamentario do orzamento da Xunta o Parlamento de Galicia
creará, neste período de sesións e logo dos trámites oportunos,
a Oficina de Control Orzamentario, dependente
funcionalmente da Comisión de Economía, Facenda e
Orzamentos e orgánicamente da Oficialía Maior, como
departamento de carácter técnico e funcións de seguimento,
información, documentación e apoio aos Grupos Políticos, ó
longo de todo o ciclo orzamentario. Dita Oficina de Control
Orzamentario efectuará, para cada iniciativa lexislativa, unha

análise dos seus efectos financeiros a curto, medio e longo
prazo sobre as coritas públicas e adicionalmente poderá
efectuar labores de asesoramento específico aos grupos
parlamentarios en relación ás decisións ou acordos a adoptar
no Parlamento de Galicia."

Emenda nQ19, de Adición. Disposición adicional primeira

Adición dunha nova disposición adicional primeira ter. que
quedará redactada co seguinte contido:

"Disposición adicional primeira Ter. Información a publicar no
Diario Oficial de Galicia.
Os axentes que forman parte do sector público autonómico,
especificados no artigo 2 desta lei, deben aplicar principios
contables públicos polo que publicarán anualmente no Diario
Oficial de Galicia o balance de situación e a conta de resultado
económico-patrimonial, así como un resume dos restantes
estados que conforman as contas anuais e o cumprimento da
estabilidade orzamentaria. A estes efectos, a consellería
competente en materia de facenda, determinará o contido
mínimo da información a publicar."

Emenda nQ20, de Supresión. Disposición adicional segunda

Debe suprimirse Disposición adicional segunda.

Emenda nQ21, de Supresión. Exposición de motivos

Supresión do segundo parágrafo do apartado I

Emenda nQ22, de Modificación. Exposición de motivos

No cuarto parágrafo apartado I, onde di:".... marcados nos
exercicios 2009 e 2010.", debe dicir: ".... marcados nos últimos
seis exercicios orzamentarios."

Emenda nQ23, de Modificación. Exposición de motivos

No quinto parágrafo, apartado I, onde di: ".... No período
posterior á crise económica e financeira de 2008 e 2009, os
estímulos fiscais aplicados e unha importante caída de
ingresos provocaron un deterioro orzamentario sen
precedentes.", debe dicir: "....Por este motivo, esta lei é, na
práctica, unha transposición do RDL 2/2007 á Administración
pública galega."

Emenda nQ24, de Modificación. Exposición de motivos

No sexto parágrafo, apartado I, onde di: "... ao longo prazo
debe formar parte....", debe dicir: "... ao longo prazo e a
utilización eficiente dos recrusos públicos debe formar parte..."

Emenda nQ25, de Modificación. Exposición de motivos

Engadir in fine do oitavo parágrafo, apartado I, :".... , e o control
das decisión do executivo sobre os compromisos de pago
derivados das fórmulas de financiamento público-privadas."

Emenda nQ26, de Modificación. Exposición de motivos

No parágrafo décimo quinto, do apartado II, onde di: "...débeda
pública autonómica mantera un nivel prudente e unha
evolución estable ao longo do ciclo recollidas no capítulo V.",
debe dicir: "... débeda pública autonómica e os compromisos
de pago da Administración derivados das fórmulas de
colaboración publico-privadas manterán unha evolución estable
ao longo do ciclo recollidas no capítulo V."

Emenda nQ27, de Adición. Exposición de motivos

Adición un novo parágrafo ao final do apartado II, que quedará
redactado co seguinte contido:

"As disposicións adicionáis melloran a transparencia e control
da Administración pública autonómica coa creación da Oficina
de Control Orzamentario"

Asinado dixitalmente por:

Abel Fermín Losada Álvarez na data 12/05/2011 16:38:31

EMENDAS PRESENTADAS POLO GRUPO PARLAMENTARIO BLOQUE

NACIONALISTA GALEGO AO DE DISCIPLINA ORZAMENTARIA E

SUSTENTABILIDADE FINANCEIRA (NUM. EXPE. 08PL_0026).

Emenda nQ1, de Modificación. Proxecto de lei de disciplina
orzamentaha e sustentabilidade financeira

Modificase o título do "Proxecto de lei de disciplina
orzamentaha e sustentabilidade financeira", que pasará a
denominarse:
"Proxecto de lei de estabilidade macroeconómica e do
establecemento de obxectivos anuais de crecemento e
emprego"

Emenda nQ2, de Modificación. Artigo 1

Modificase o artigo 1, ficando a redación dése artigo como
segué:
"O obxecto da lei é o establecemento de obxectivos
macroeconómicos anuais básicos para a economía galega,
expresados en termos de crecemento económico e nivel de
emprego, así como de obxectivos instrumentáis e dos
principios rectores aos que deberá adecuarse a política
orzamentaha da Administración autonómica e dos axentes que
componen o sector público autonómico para facer compatible a
consecución deses obxectivos macroeconómicos coa
sustentabilidade financeira das contas públicas ao longo do
ciclo económico."

Emenda nQ3, ao apartado 1 .c), de Supresión. Artigo 2

Suprímese a aliña c) do apartado 1 do artigo 2.

Emenda nQ4, de Modificación. Capítulo II

Modificase o título do Capítulo II. Principios Xerais, que pasará
a denominarse
"Capítulo II. Obxectivos Macroeconómicos"

Emenda nQ5, de Adición. Capítulo II

Engádese un novo artigo 2bis ao Capítulo II, coa seguinte
redacción:
"Artigo 2bis. Obxectivos macroeconómicos
1. Con carácter previo ao proceso de elaboración de
orzamentos o Consello da Xunta aprobará un proxecto de lei
de fixación dos obxectivos macroeconómicos de Galiza para o
exercicio orzamentario seguinte.
2. O referido proxecto de lei deberá establecer cando menos os
seguintes obxectivos básicos:
a) Obxectivo de crecemento económico, expresado en termos
de variación interanual do Produto Interior Bruto galego real,
medido en termos de contabilidade nacional.
b) Obxectivo de emprego, expresado en termos de taxa global
de emprego, entendida como o cociente entre o número total
de ocupados e a poboación total conforme á metodoloxía do
Enquerito sobre Poboación Activa.
3. O proxecto de lei de fixación de obxectivos
macroeconómicos poderá establecer outros obxectivos
instrumentáis, que sexan congruentes eos obxectivos básicos
establecidos no apartado anterior.
4. Os axentes comprendidos no ámbito de aplicación desta lei
axustarán as súas políticas orzamentarias á consecución dos
obxectivos macroeconómicos definidos neste artigo.
5. A lei de fixación dos obxectivos macroeconómicos de Galiza
deberá estar aprobada polo Parlamento e publicada no Diario
Oficial de Galiza antes do inicio do proceso de elaboración de
orzamentos do exercicio correspondente."

Emenda nQ6, ao apartado 2, de Supresión. Artigo 3

Suprímese o apartado 2 do artigo 3.

Emenda nQ7, de Supresión. Artigo 4

Suprímese o artigo 4.

Emenda nQ8, de Modificación. Artigo 6

Modificase o artigo 6, que ficará redactado nos seguintes
termos:
"Artigo 6. Principio de transparencia
1. A elaboración, execución e liquidación dos orzamentos dos
axentes incluidos no ámbito de aplicación desta lei, reflectirán
información completa e detallada das súas operacións, de tal
forma que permitan unha valoración fidedigna da súa situación
financeira e da congruencia da súa política orzamentaria eos
obxectivos macroeconómicos establecidos en virtude do artigo
2 bis.
"2. A Consellería de Facenda disporá os medios necesarios
para garantir o acceso de todos os grupos políticos
representados no Parlamento de Galiza ao sistema de xestión
contable que a Xunta de Galiza empregue en cada momento,
de xeito que se permita o máximo nivel de acceso a consultas,
co máximo nivel de desagregación que o software de xestión
permita en cada momento."

Emenda nQ9, de Modificación. Artigo 7

Modifícase o artigo 7, que ficará redactado nos seguintes
termos:
"Artigo 7. Principio de eficiencia na asignación e emprego de
recursos públicos
1. As políticas de gasto público deben planificarse,
programarse e orzarse atendendo á situación económica, e ao
cumprimento dos obxectivos macroeconómicos establecidos en
virtude do artigo 2 bis.
2. De cara a garantir unha xestión dos recursos públicos
orientada pola eficacia, a eficiencia e a calidade, o gasto
público executarase aplicando políticas de optimización do
gasto tendente a racionalizar e simplificar os procedementos e
as estruturas administrativas, mellorar a provisión de bens e
servizos públicos e incrementar a produtividade do sector
público.

3. Na fase de elaboración e aprobación, das disposición legáis
e regulamentahas, dos actos administrativos, dos contratos e
dos convenios de colaboración e de calquera outra actuación,
que supoña maiores gastos ou menores ingresos, os órganos
xestores deberán valorar as súas repercusións e efectos
financeiros.
4. As políticas de gasto público promoverán o
desenvolvemento e a aplicación de procedementos de
avaliación que permitan unha análise de impacto dos planos e
políticas de gasto público sobre a consecución dos obxectivos
macroeconómicos, coa finalidade de mellorar a eficiencia na
xestión dos recursos públicos."

Emenda nQ10, ao apartado 5, de Supresión. Artigo 8

Suprímese o apartado 5 do artigo.

Emenda nQ11, de Modificación. Capítulo III

Modificase o título do Capítulo III. Estabilidade Orzamentaha,
que pasará a denominarse
"Capítulo III. Política Orzamentaha", e que comprenderá o texto
dos artigos 3 ao 18, ambos incluidos.

Emenda nQ12, de Adición. Capítulo III

Engadese un novo artigo 2.Ter, coa seguinte redacción:
"Artigo 2.Ter. Principio do progreso social e a estabilidade
económica
Os poderes públicos da Comunidade Autónoma asumen, como
un dos principios rectores da súa política social e económica, o
dereito dos galegos a vivir e traballar na súa propia térra.
A Comunidade Autónoma impulsará políticas que fomenten a
plena ocupación e o desenvolvemento económico e social no
marco das súas competencias.
Os axentes incluidos no ámbito de aplicación desta lei
promoverán as condicións favorábeis para o progreso social e
económico e para unha distribución territorial e persoal da

renda mais equitativa, no marco dunha política de estabilidade
económica.
As políticas económicas e orzamentahas da Comunidade
Autónoma orientaranse en función dos obxectivos básicos
anuais de crecemento e emprego."

Emenda nQ13, de Supresión. Artigo 9

Suprímese o artigo 9.

Emenda nQ14, de Modificación. Artigo 10

Modifícase o artigo 10, que ficará redactado nos seguintes
termos:
"Artigo 10. Déficit público
1. A Administración Xeral da Comunidade Autónoma e o Sector
Público Autonómico poderán presentar déficit:
a) Cando este se destine a financiar investimento en
programas dedicados a atender actuacións produtivas,
incluidas a investigación, o desenvolvemento e a innovación,
tendentes á consecución dos obxectivos macroeconómicos
establecidos en virtude do artigo 2bis.
b) Cando este se destine a financiar ampliacións e melloras
dos servizos públicos esenciais comprendidos no ámbito dos
grupos de función 3.- Protección e Promoción Social, ou 4.-
Produción de Bens Públicos de carácter Social.
2. Na presentación do programa de investimentos deberá
acreditarse a capacidade de xerar rendementos futuros dos
proxectos presentados, a contribución de tales proxectos á
mellora da produtividade da economía e á xeración de
emprego e garantir un nivel de endebedamento que se axuste
ao principio de sustentabilidade das finanzas públicas
autonómicas."

Emenda nQ15, de Modificación. Artigo 11

Modifícase o artigo 11, que ficará redactado nos seguintes
termos:

"Artigo 11. Escenario orzamentario plurianual
1. Con carácter previo ao proceso de elaboración dos
Orzamentos Xerais da Comunidade Autónoma, a Consellería
competente en materia de facenda en colaboración co Instituto
Galego de Estatística, confeccionará uns escenarios de
previsión plurianual referidos ás principáis vahábeis
macroeconómicas da economía galega, e á evolución
previsible dos ingresos e gastos da Comunidade Autónoma.
2. Os escenarios plurianuais recolleranse nun informe de
estratexia económica que fixará a estratexia orzamentaria para
os tres exercicios seguintes e servirá de base para a
elaboración do proxecto de lei de fixación dos obxectivos
macroeconómicos para o exercicio seguinte, establecido no
artigo 2bis."

Emenda nQ16, de Supresión. Artigo 12

Suprímese o artigo 12.

Emenda nQ17, de Modificación. Artigo 13

Modifícase o artigo 13, que ficará redactado nos seguintes
termos:
"Artigo 13. Cumprimento dos obxectivos básicos de
crecemento e emprego.
1. O Consello da Xunta, a proposta conxunta das consellerías
de Economía e Industria e Facenda, logo de avahar os
informes de cumprimento dos obxectivos macroeconómicos
remitidos polo Instituto Galego de Estatística, adoptará as
medidas de axuste precisas para garantir o cumprimento dos
obxectivos básicos de crecemento e emprego, e poderá
acordar as modificacións orzamentarias precisas para a
consecución deses obxectivos.
2. Dos acordos adoptados para garantir o cumprimento dos
obxectivos de crecemento e emprego, incluidas as
modificacións orzamentarias, darase conta ao Parlamento de
Galiza no mes seguinte da súa adopción polo Consello da
Xunta."

Emenda nQ18, ao apartado 3, de Supresión. Artigo 14

Suprímese o apartado 3 do artigo 14.

Emenda nQ19, de Modificación. Artigo 15

Modificase o artigo 15, que ficará redactado nos seguintes
termos:
"Artigo 15. Modificacións de crédito.
Aquelas modificacións orzamentarias do sector público
autonómico, que supoñan un aumento da necesidade de
financiamento en termos de contabilidade nacional, estarán
condicionadas á garantía da estabilidade orzamentaha e a
sustentabilidade financeira ao longo do ciclo económico, agás
cando financien as actuacións previstas no artigo 10 e sexan
congruentes eos obxectivos macroeconómicos establecidos en
virtudedo artigo 2bis."

Emenda nQ20, de Supresión. Artigo 16

Suprímese o artigo 16.

Emenda nQ21, de Modificación. Artigo 17

Texto da emenda:
Modifícase o artigo 17, que ficará redactado nos seguintes
termos:
"Artigo 17. Débeda pública autonómica.
A débeda pública autonómica mantera un nivel prudente e
unha evolución estable ao longo do ciclo económico. A
Comunidade autónoma adoptará as medidas necesarias para
que o nivel de endebedamento se manteña dentro dos límites
que estableza o ordenamento xurídico aplicable en cada
momento, sen comprometer a consecución dos obxectivos
básicos de crecemento e emprego nin o nivel e a calidade da
provisión dos servizos públicos esenciais."
Con periodicidade semestral, a Consellería competente en
materia de facenda remitirá ao Parlamento de Galiza un
informe sobre a evolución da dédeda da comunidade
autónoma, que deberá reflectir cando menos o volume total da

débeda vida da comunidade autónoma, o importe das emisións
de débeda realizadas no período, o importe das amortizacións
realizadas no período, así como o volume total dos
compromisos de pago contraidos mediante fórmulas de pago
adiado, e a variación neta deses compromisos de pago
rexistrada no período."

Emenda nQ22, de Modificación. Artigo 18

Modificase o artigo 18, que ficará redactado nos seguintes
termos
"Artigo 18. Sustentabilidade da débeda pública
No suposto de que a liquidación orzamentaria sexa
superavitaria, os recursos xerados poderán destinarse a reducir
o endebedamento da Comunidade Autónoma, sempre e cando
non se comprometa a consecución dos obxectivos
macroeconómicos establecidos en virtude do artigo 2bis".

Emenda nQ23, de Supresión. Artigo 19

Suprímense os apartados 3 e 4 do artigo 19

Emenda nQ24, de Modificación. Artigo 20

Modificase o artigo 20, que ficará redactado nos seguintes
termos
"Artigo 20. Informe sobre o grao de cumprimento dos
obxectivos macroeconómicos.
I.Con carácter trimestral, o Instituto Galego de Estatística
remitirá á Consellería competente en materia de facenda un
informe sobre o grao de cumprimento dos obxectivos
macroeconómicos establecidos en virtude do artigo 2bis.
2. A Consellería de Facenda, elevará ao Consello da Xunta un
informe anual sobre o grao de cumprimento dos obxectivos
macroeconómicos do exercicio inmediatamente anterior, así
como da evolución cíclica real do exercicio e as desviacións
respecto da previsións iniciáis.

3. A persoa titular da Presidencia da Xunta de Galiza informará
anualmente ao Parlamento de Galiza sobre o grao de
cumprimento dos obxectivos macroeconómicos no exercicio
inmediato anterior.
4. Os informes aos que se refire este artigo publicaranse na
sede electrónica da Administración xeral da Comunidade
Autónoma."

Emenda nQ25, de Modificación. Exposición de motivos

Modifícase a exposición de motivos do proxecto de lei, ficando
redactada nos seguintes termos:
"O desemprego é, sen ningunha caste de dúbida, a principal
eiva da economía galega.
A tendencia á redución da taxa de paro da nosa economía
rexistrada nos últimos anos, que permitiu acadar niveis
históricamente baixos no ano 2007, veuse interrompida polo
estalido da crise económica.
Nos dous últimos anos, o diferencial de emprego da economía
galega a respeito da media estatal estase a reducir de xeito
progresivo. Hoxe o desemprego medra en Galiza a taxas
crecentemente aceleradas, rexistrando un dos peores
comportamentos no conxunto do territorio estatal.
O paro afecta a homes e mulleres, mozos e adultos, persoas

sen formación e titulados universitarios, sendo especialmente
preocupante a evolución do desemprego feminino e o nivel de
paro rexistrado entre os menores de vintecinco anos.
Unha sociedade como a galega, que aspire a proporcionadle
aos seus cidadáns un nivel de vida digno e un entorno
favorable para o desenvolvemento das súas aspiracións
individuáis e colectivas, non se pode permitir o luxo de manter
desempregado ao seu segmento máis novo e mellor formado.
A inversión da actual tendencia demográfica non será posible
sen o incremento do nivel de ocupación da nosa sociedade.
O Estatuto de Autonomía de Galiza recoñece explícitamente no
seu artigo 4.3 o dereito dos galegos e galegas a vivir e
traballar na súa propia térra. Do mesmo xeito, a nosa norma
institucional básica, faculta á Comunidade Autónoma para
"constituir institucións que fomenten a plena ocupación e o
desenvolvemento económico e social no marco das súas
competencias".
A Constitución española establece no seu artigo 40.1 que "os
poderes públicos promoverán as condicións favorábeis para o

progreso social e económico e para unha distribución da renda
rexional e persoal mais equitativa, no marco dunha política de
estabilidade económica. De maneira especial realizarán unha
política orientada ao pleno emprego."
No actual contexto de crise económica, eses dereitos están a
ser cuestionados desde posicionamentos ideolóxicos que
anteponen determinados resultados financeiros á evolución da
economía real, pero o certo é que existe un nexo incuestinable
entre o volume da produción, en termos agregados, e o nivel
de emprego.
Hoxe mais que nunca, o papel das Administracións é crucial na
superación da crise económica.
Este proxecto de lei pretende a reorientación das políticas
económicas e orzamentarias da Xunta de Galiza, de xeito que
se sitúe sempre o crecemento económico e o emprego no
centro da acción política da nosa Administración e do sector
público galego, e facendoa compatible co establecemento de
outros obxectivos instrumentáis.
O obxecto da lei é o establecemento de obxectivos
macroeconómicos anuais básicos para a economía galega,
expresados en termos de crecemento económico e nivel de
emprego, así como de obxectivos instrumentáis e dos
principios rectores aos que deberá adecuarse a política
orzamentaha da Administración autonómica e dos axentes que
componen o sector público autonómico para facer compatible a
consecución deses obxectivos macroeconómicos coa
sustentabilidade financeira das contas públicas ao longo do
ciclo económico."

Asinado dixitalmente por:

Fernando Xabier Blanco Álvarez na data 12/05/2011
18:23:10

Carlos Ignacio Aymerich Cano na data 12/05/2011
18:23:14

